
Aryatara Ashtottarashata Nama Stotram

ஆர்யதாராஷ்டோத்தரஶதநாமஸ்தோத்ரம்

ௐ நம:ஶ்ரீ ஆர்யதாராயை ।
ஶ்ரீமத்போதலகே ரம்யே நாநாதா⁴துவிராஜிதே ।
நாநாத்³ருமலதாகீர்ணே நாநாபக்ஷிநிகூஜிதே ॥ 1॥
நாநாநிர்ஜ²ரபா⁴ங்காரைர்நாநாம்ரு’க³ஸமாகுலே ।
நாநாகுஸுமஜாதீபி:⁴ ஸமந்தாத³தி⁴வாஸிதே ॥ 2॥
நாநாஹ்ரு’த்³யப²லோபேதஷட்பதோ³த்³கீ³தநி:ஸ்வநை: ।
கிந்நரைர்மது⁴ரோத்³கீ³தைர்மத்தரவாரணஸங்குலை: ॥ 3॥
ஸித்³த⁴வித்³யாத⁴ரக³ணைர்க³ந்த⁴ர்வைஶ்ச நிநாதி³தே ।
முநிபி⁴ர்வீதராகை³ஶ்ச ஸததம் ஸுநிஷேவிதே ॥ 4॥
போ³தி⁴ஸத்த்வக³ணைஶ்சாந்யைர்த³ஶபூ⁴மீஶ்வரைரபி ।
ஆர்யதாராதி³பி⁴ர்தே³வைர்வித்³யாராஜ்ஞீஸஹஸ்ரகை: ॥ 5॥
க்ரோத⁴ராஜக³ணைஶ்சாந்யைர்ஹயக்³ரீவாதி³பி⁴ர்வ்ரு’தே ।
ஸர்வஸத்த்வஹிதே யுக்தோ ப⁴க³வாநவலோகித: ॥ 6॥
வ்யாஜஹார தத:ஶ்ரீமாந் பத்³மக³ர்பா⁴ஸநே ஸ்தி²த: ।
மஹதா தபஸா யுக்தோ மைத்ர்யா ச க்ரு’பயாந்வித: ॥ 7॥
த⁴ர்மம் தி³தே³ஶ தஸ்யாம் ச மஹத்யாம் தே³வபர்ஷதி³ ।
தத்ராபவித்³த⁴மாக³ம்ய வஜ்ரபாணிர்மஹாப³ல: ॥ 8॥
பரயா க்ரு’பயா யுக்த: பப்ரச்ச² சாவலோகிதம் ।
தஸ்கரோரக³ஸிம்ஹோக்³ரக³ஜவ்யாக்⁴ராதி³ஸங்குலே ॥ 9॥
ஸீத³ந்த்யமீ முநே ஸத்த்வா மக்³நா:ஸம்ஸாரஸாக³ரே ।
ப³த்³தா: ⁴ ஸாம்ஸாரிகை: பாஶை ராக³த்³வேஷதமோமயை: ॥ 10॥
முச்யந்தே யேந ஸத்த்வாஸ்தே தந்மே ப்³ரூஹி மஹாமுநே ।
ஏவமுக்தோ ஜக³ந்நாத:²ஸ ஶ்ரீமாநவலோகித: ॥ 11॥

உவாச மது⁴ராம் வாணீம் வஜ்ரபாணிம் ப்ரபோ³தி⁴நீம் ।
ஶ‍்ரு’ணு கு³ஹ்யகராஜேந்த்³ர அமிதாப⁴ஸ்ய தாயணீ:(ணீம்) ॥ 12॥
ப்ரணிதா⁴நவஶோத்பந்நாம் மமாஜ்ஞாம் லோகமாதரம் ।
மஹாகருணயோபேதாம் ஜக³து³த்³த⁴ரணோத்³த்⁴ரு’தாம் ॥ 13॥
உதி³தாதி³த்யஸங்காஶாம் புர்ணேந்து³வத³நப்ரபா⁴ம் ।
பா⁴ஷயந்தீமிமாம் தாராம் ஸதே³வாஸுரமாநுஷாந் ॥ 14॥
கம்பயந்தீம் ச த்ரீந் லோகாந் த்ராஸயந்தீம் யக்ஷராக்ஷஸாந் ।
நீலோத்பலகராம் தே³வீம் மா பை⁴ர்மா பை⁴ரிதி ப்³ருவந் ॥ 15॥
ஜக³த்ஸம்ரக்ஷணார்த²யாஹமுத்பாதி³தா ஜிநை: ।
காந்தாரே ஶஸ்த்ரஸம்பாதே நாநாப⁴யஸமாகுலே ॥ 16॥
ஸ்மரணாதே³வ நாமாநி ஸத்த்வாந் ரக்ஷாம்யஹம் ஸதா³ ।
தாரயிஷ்யாம்யஹம் ஸத்த்வாந் நாநாப⁴யமஹார்ணவாத் ॥ 17॥
தேந தாரேதி மாம் லோகே கா³யந்தி முநிபுங்க³வா: ।
க்ரு’தாஞ்ஜலிபுடோ பூ⁴த்வா தத:ஸாத³ரஸாத்⁴வஸ: ॥ 18॥
ஜ்வலயத்யந்தரிக்ஷே தாமித³ம் வசநமப்³ரவீத் ।
நாமாஷ்டஶதகம் ப்³ரூஹி யத்புரா கீர்திதம் ஜநை: ॥ 19॥
த³ஶபூ⁴மீஶ்வரைர்நாதை²ர்போ³தி⁴ஸத்த்வைர்மஹர்த்³தி⁴கை: ।
ஸர்வபாபஹரம் புண்யம் மாங்க³ல்யம் கீர்திவர்த்³த⁴நம் ॥ 20॥
த⁴நதா⁴ந்யகரம் சைவ ஆரோக்³யம் புஷ்டிவர்த⁴நம் ।
ஆயுராரோக்³யஜநகம் ஸர்வஸத்த்வஸுகா²வஹம் ॥ 21॥
லக்ஷ்ம்யா: ஶ்ரிய:ஸ்தா²பகம் ச ஸர்வஸத்த்வவிவர்த்³த⁴நம் ।
மைத்ரீமாலம்ப்³ய ஸத்த்வாநாம் தத்கீர்தய மஹாமுநே ॥ 22॥
ஏவமுக்தே ஜக³ந்நாத:² ப்ரஹஸந்நவலோகித: ।
வ்யவலோக்ய தி³ஶ:ஸர்வா மைத்ரீஸ்ப²ரணயா த்³ரு’ஶா ॥ 23॥
த³க்ஷிணம் கரமுத்³த்⁴ரு’த்ய புண்யலக்ஷணமண்டி³தம் ।
தமுவாச மஹாப்ராஜ்ஞ:ஸாது⁴ ஸாது⁴ மஹாதப ॥ 24॥
நாமாநி ஶ‍்ரு’ணு மஹாபா⁴க³ஸர்வஸத்த்வைகவத்ஸரே ।
யாநி ஸங்கீர்த்ய மநுஜா ஸம்பதா³ஸ்யுர்த⁴நேஶ்வரா: ॥ 25॥

ஸர்வவ்யாதி⁴விநிர்முக்தா:ஸர்வைஶ்வர்யகு³ணாந்விதா: ।
அகாலம்ரு’த்யுநிர்த³க்³தா⁴ஶ்ச்யுதா யாந்தி ஸுகா²வதீம் ॥ 26॥
தாந்யஹம் ஸம்ப்ரவக்ஷ்யாமி தே³வஸங்கா: ⁴ ஶ‍்ரு’ணுத மே ।
அநுமோத³த்⁴வமேதத்³வா ப⁴விஷ்யத்⁴வம் ஸுநிர்வ்ரு’தா: ॥ 27॥
ௐ லோசநே ஸுலோசநே தாரே தாரோத்³ப⁴வே ஸர்வஸத்த்வாநுகம்பிநி
ஸர்வஸத்த்வதாரிணி
ஸஹஸ்ரபு⁴ஜே ஸஹஸ்ரநேத்ரே । ௐ நமோ ப⁴க³வதே அவலோகய அவலோகய மாம்
ஸர்வஸத்த்வாம்ஶ்ச ஹும் ஹும் ப²ட் ப²ட் ஸ்வாஹா । ௐ ஶுத்³தே⁴ விஶுத்³தே⁴
ஸுக³தாத்மஜே
மைத்ரீஹ்ரு’த³யே நிர்மலே ஶ்யாமே ஶ்யாமரூபி மஹாப்ராஜ்ஞே ப்ரப³லவரபூ⁴ஷிதே ।
அபராஜிதா மஹாரௌத்³ரீ விஶ்வரூபீ மஹாப³லா । ௐ ஸுஶ்ரியே ॥ 28॥
ௐ கல்யாணீ மஹாதேஜா லோகதா⁴த்ரீ மஹாயஶா: ।
ஸரஸ்வதீ விஶாலாக்ஷீ ப்ரஜ்ஞா ஶ்ரீர்பு³த்³தி⁴வர்தி⁴நீ ॥ 29॥
த்⁴ரு’திதா³ புஷ்டிதா³ஸ்வாஹா ௐகாரா காமரூபிணீ ।
ஸர்வஸத்த்வஹிதோத்³யுக்தா ஸங்க்³ராமோத்தாரிணீ ஜயா ॥ 30॥
ப்ரஜ்ஞாபாரமிதா தே³வீ ஆர்யதாரா மநோரமா ।
து³ந்து³பீ⁴ ஶங்கி²நீ பூர்ணா வித்³யாராஜ்ஞீ ப்ரியம்வதா³ ॥ 31॥
சந்த்³ராநநா மஹாகௌ³ரீ அஜிதா பீதவாஸஸா ।
மஹாமாயா மஹாஶ்வேதா மஹாப³லபராக்ரமா ॥ 32॥
மஹாரௌத்³ரீ மஹாசண்டீ³ து³ஷ்டஸத்த்வநிஷூதி³நீ ।
ப்ரஶாந்தா ஶாந்தரூபா ச விஜயா ஜ்வலநப்ரபா⁴ ॥ 33॥
வித்³யுந்மாரீ த்⁴வஜீ க²ங்கீ³ சக்ரீ சாபோத்³யதாயுதா⁴ ।
ஜம்ப⁴நோ ஸ்தம்ப⁴நீ காலீ காலராத்ரிர்நிஶாசரீ ॥ 34॥
ரக்ஷணீ மோஹநீ ஶாந்தா காந்தாரீ த்³ராவணீ ஶுபா⁴ ।
ப்³ரஹ்மாணீ வேத³மாதா ச கு³ஹ்யா ச கு³ஹ்யவாஸிநீ ॥ 35॥
மாங்க³ல்யா ஶாங்கரீ ஸௌம்யா ஜாதவேதா³ மநோஜவா ।
கபாலிநீ மஹாவேகா³ஸந்த்⁴யா ஸத்யாऽபராஜிதா ॥ 36॥

ஸார்த²வாஹக்ரு’பாத்³ரு’ஷ்டிர்நஷ்டமார்க³ப்ரத³ர்ஶிநீ ।
வரதா³ ஶாஸநீ ஶாஸ்த்ரீ ஸுரூபாऽம்ரு’தவிக்ரமா ॥ 37॥
ஶர்வரீ யோகி³நீ ஸித்³தா⁴ சண்டா³ரீ(லீ)அம்ரு’தா த்⁴ருவா ।
த⁴ந்யா புண்யா மஹாபா⁴கா³ ஶுப⁴கா³ ப்ரியத³ர்ஶநா ॥ 38॥
க்ரு’தாந்தத்ராஸிநீ பீ⁴மா உக்³ரா உக்³ரமஹாதபா ।
ஜக³த்³தி⁴தே ஸதோ³த்³யுக்தா ஶரண்யா ப⁴க்தவத்ஸலா ॥ 39॥
வாகீ³ஶ்வரீ ஶிவா ஸூக்ஷ்மா நித்யா ஸர்வக்ரமாநுகா³ ।
ஸர்வார்த²ஸாத⁴நீ ப⁴த்³ரா கோ³ப்த்ரீ தா⁴த்ரீ த⁴நப்ரதா³ ॥ 40॥
அப⁴யா கௌ³தமீ புண்யா ஶ்ரீமல்லோகேஶ்வராத்மஜா ॥ இதி ॥ 7।(108)
தாராநாமகு³ணாநந்தா ஸர்வாஶாபரிபூரகா ॥ 41॥
ௐ தாரே க்ரு’பாவரே ஶ்ரீக்லேஶஶ்ரவணீயே ஸ்வாஹா ।
நாம்நாமஷ்டோத்தரஶதம் ஹ்யேதத்³யத்கீர்திதம் மயா ।
ரஹஸ்யபூ⁴தம் கு³ஹ்யம் ச தே³வாநாமபி து³ர்லப⁴ம் ॥ 42॥
ஸௌபா⁴க்³யபோ⁴க³கரணம் ஸர்வகில்விஷநாஶநம் ।
ஸர்வவ்யாதி⁴ப்ரஶமநம் ஸர்வஸத்த்வஸுகா²வஹம் ॥ 43॥
த்ரிகாலம் ய: படே²த்³தீ⁴மாந் ஶுசிஸ்தா²நே ஸமாஹித: ।
ஸோऽசிரேணைவ காலேந ராஜ்யஶ்ரியமவாப்நுயாத் ॥ 44॥
து:³கீ²ஸ்யாத்து ஸுகீ² நித்யம் த³ரித்³ரோ த⁴நவாந் ப⁴வேத் ।
புத்ரோ ப⁴வேந்மஹாப்ராஜ்ஞோ மேதா⁴வீ ச ந ஸம்ஶய: ॥ 45॥
ப³ந்த⁴நாந்முச்யதே ப³த்³தோ⁴ வ்யவஹாரே ஜயோஅ ப⁴வேத் ।
ஶத்ரவோ மித்ரதாம் யாந்தி ஶ‍்ரு’ங்கி³ண: ஶுநகா அபி ॥ 46॥
ஸங்க்³ராமே ஸங்கடே து³ர்கே³ நாநாப⁴யஸமுச்ச்²ரிதே ।
ஸ்மரணாதே³வ நாமாநி ஸர்வாந்ப⁴யாநபோஹதி ॥ 47॥
நாகாலம்ரு’த்யுர்ப⁴வதி ப்ராப்நோதி விபுலாஶயம் ।
மாநுஷ்யே ஸப²லம் ஜந்ம தஸ்யைகஸ்ய மஹாத்மந: ॥ 48॥
யஶ்சேத³ம் ப்ராதருத்தா²ய மாநவ: கீர்தயிஷ்யதி ।
ஸ தீ³ர்க⁴காலமாயுஷ்மாந் ஶ்ரியம் ச லப⁴தே நர: ॥ 49॥
தே³வா நாகா³ஸ்ததா² யக்ஷா க³ந்த⁴ர்வா கட²பூதநா: ।

பிஶாசா ராக்ஷஸா பூ⁴தா மாதரோ ரௌத்³ரதேஜஸா: ॥ 50॥
டா³கிந்யஸ்தாரகா: ப்ரேதா:ஸ்கந்தோ³மாத்³யா மஹாக்³ரஹா: ।
சா²யாபஸ்மாரகாஶ்சைவ கே²டகா கா²ர்த³காத³ய: ॥ 51॥
வேதாலாஶ்சிஞ்சகா ப்ரேஷ்யா யே சாந்யே து³ஷ்டசேதஸ: ।
சா²யாமபி ந லங்க⁴ந்தி கிம் புநஸ்தஸ்ய விக்³ரஹம் ॥ 52॥
து³ஷ்டஸத்த்வா ந பா³த⁴ந்தே வ்யாத⁴யோ நாக்ரமந்தி ச ।
ஸர்வைஶ்வர்யகு³ணைர்யுக்தோ வம்ஶவ்ரு’த்³தி⁴ஶ்ச ஜாயதே ॥ 53॥
ஜாதிஸ்மரோ ப⁴வேத்³ தீ⁴மாந் குலீந: ப்ரியத³ர்ஶந: ।
ப்ரீதிமாம்ஶ்ச மஹாவாக்³மீ ஸர்வஶாஸ்த்ரவிஶாரத:³ ॥ 54॥
கல்யாணமித்ரஸம்ஸேவீ போ³தி⁴சித்தவிபூ⁴ஷித: ।
ஸதா³ऽவிரஹிதோ பு³த்³தை⁴ர்யத்ர யத்ரோபபத்³யதே ॥ 55॥
இதி ஶ்ரீஆர்யதாராப⁴ட்டாரிகாயா நாமாஷ்டோத்தரஶதம் பு³த்³த⁴பரிபா⁴ஷிதம்
பரிஸம்பூர்ணம் ॥

Aryatara Ashtottarashata Nama Stotram

